
ᐅᐣᑌᕑᐃᔪ ᐅᑭᒪᐅᐣ 

ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ 
ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ 

ᒪᒪᑕᐊᐧᐱᑯ ᒪᓯᓇᐦᐃᑲᐣ: 15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ 



ᑭᒋᓀᑕᑲᐧᐣ ᒋᐊᔭᑲᐧᒥᓯᓇᓄᐊᐧᐠ ᐁᑲ ᒋᐃᐧᓴᑭᔑᓇᓄᐊᐧᐠ ᑲᐯᐦᐃ ᒋᐊᐧᑲᐃᐧᐊᐧᐨ ᐊᐃᐧᔭᐠ ᒥᓂᑯᐠ 

ᑫᐱᒪᑎᓯᐊᐧᐨ. ᐁᐧᑕᐣ ᐁᓂᓯᑕᐃᐧᓂᑲᑌᐠ ᑲᑭᔑᐃᐧᓴᑭᔑᓇᓄᐊᐧᐠ ᑫᐃᔑᓇᑕᐃᐧᒋᑲᑌᐠ ᐃᐁᐧ 

ᑕᐡ ᐃᐧᐣ ᐱᒋ ᐃᐧᐣᑎᐱᐠ ᑲᐃᐧᓴᑭᔑᓇᓄᐊᐧᐠ? ᐃᐧᐣᑎᐱᐠ ᑲᐃᐧᓴᑭᔑᓇᓄᐊᐧᐠ, ᑲᓇᒥᓯᐠ ᐃᐧᐣᑎᑊ, 

ᑲᐃᐧᐣ ᒋᓂᓯᑕᐃᐧᓂᑲᑌᐠ ᐊᐧᑭᐨ ᒥᓇ ᑲᐃᐧᐣ ᒋᐸᔭᑌᓂᓯᑕᐃᐧᓂᑲᑌᐠ. ᑭᔭᑦ ᐁᑲ ᐁᐊᐧᐸᒋᑲᑌᓂᐠ 

ᑲᑭᐃᔑᐃᐧᓴᑭᔑᐠ, ᐊᐁᐧ ᑲᑭᐃᐧᓴᑭᔑᐠ ᐅᑎᑲᐧᓂᐠ ᐅᑲᒧᔑᑐᐣ ᐁᑲᐧ ᑕᐡ ᐅᐣᒋᑕ ᐃᓯᓭᓂ ᑲᐧᔭᐠ 

ᒋᓇᑕᐃᐧᐦᐊᑲᓄᐨ.

ᐅᒪ ᒪᓯᓇᐦᐃᑲᓂᐠ ᑲᑭᐃᐧᒋᐦᐃᑯᐣ ᒋᑭᑫᑕᒪᐣ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᑫᑭᐅᒋ 

ᐱᒥᐊᐧᑲᐃᐧᔭᐣ ᒥᓇ ᑯᑕᑭᔭᐠ ᒥᓇ ᑫᐃᔑᐊᔭᑲᐧᒥᓯᔦᐠ - ᑭᔭᑦ ᐁᓂᑕᒣᑕᐁᐧᔭᐣ, ᐃᐡᑯᓄᐃᐧᔭᐣ, 

ᐅᓂᑭᐦᐃᑯᒪᐃᐧᔭᐣ, ᑭᑭᓄᒪᐊᐧᑕᐧ ᑲᒣᑕᐁᐧᐊᐧᐨ, ᐅᑭᒪᐃᐧᔭᐣ ᓇᐣᑕ ᐃᐡᑯᓄᐦᐃᐁᐧᐃᔭᐣ. 

2ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑫᑯᓀᐣ ᑲᐃᒋᑲᑌᐠ ᐅᑎᑲᐧᓂᐠ
ᑲᐃᐧᓴᑭᔑᓇᓄᐊᐧᐠ?

 

ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᒪ ᐃᐧᐣᑎᐱᐠ ᐃᔑᒪᑭᔑᓇᓄᐊᐧᐣ. ᑲᐃᐧᐣ ᑕᑭᐊᐧᐸᒋᑲᑌᓯᐣ 

ᒪᓯᓇᑌᐱᒋᑲᓂᐠ, ᒪᒪᑕᐊᐧᐱᑯ ᒪᓯᓇᑌᐱᒋᑲᓂᐠ, ᓇᐣᑕ ᑯᑕᐠ ᑲᐱᐣᑕᐱᑭᔑᓇᓄᐊᐧᐠ ᒪᓯᓇᑌᔑᓄᓂᐠ. 

ᐃᒪ ᐅᑐᒋ ᐸᑲᒥᐡᑲᑯᐣ ᑲᐃᓀᑕᐠ, ᐅᒧᔑᐦᐅᐃᐧᓂᐠ ᒥᓇ ᐅᑐᑕᒧᐃᐧᓂᐠ. 

ᑕᑭᐅᐣᒋ ᐃᐧᓴᑭᔑᓇᓄᐊᐧᐣ ᐅᑎᑲᐧᓂᐠ ᑲᑕᔑᔑᓇᓄᐊᐧᐠ, ᐃᐧᑲᐧᓂᐠ ᓇᐣᑕ ᐅᑲᐧᔭᐊᐧᐠ. ᑕᑭᐅᐣᒋ ᑭᒋ 

ᐃᐧᓴᑭᔑᓇᓄᐊᐧᐣ ᑲᔦ ᐅᑎᑲᐧᓂᐠ ᑭᐡᐱᐣ ᐃᐧᔭᐃᐧᐠ ᑕᔑᔑᓇᓄᐊᐧᐠ ᑭᐡᐱᐣ ᑭᒋᓇᒥᓭᓂᐠ ᐅᐃᐧᐣᑎᑊ ᐃᒪ 

ᐱᐣᒋᐅᑎᑲᐧᓂᑫᑲᓂᐠ. ᐊᑎᑲ ᑐᑲᐣ ᐱᑕᐦᐅᑯᔭᐣ ᑐᐦᐊᐣ ᑭᑎᑲᐧᓂᐠ ᓇᐣᑕ ᑲᑭᒋᓱᐣᑲᓀ ᐸᐣᑭᔑᓇᐣ 

ᒧᒋᓴᑲᐠ.

ᒪᐊᐧᐨ ᐃᑯ ᑭᒋᐃᐧᓴᑭᔑᓇᓄᐊᐧᐣ ᐅᐁᐧ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ. ᐊᓇᐃᐧᐣ ᐊᒋᓇ ᐁᑕ ᒧᔑᒋᑲᑌ 

ᑲᐃᐧᓴᑭᔑᓇᓄᐊᐧᐠ, ᐅᐁᐧ ᑐᑲᐣ ᐃᐧᓴᑭᔑᓄᐃᐧᐣ ᑭᓇᐧᑲᐡ ᐱᒥᓄᒋᐦᐃᐁᐧᒪᑲᐣ ᒥᓇ ᑭᓇᐧᑲᐡ ᒧᔑᒋᑲᑌ, 

ᑐᑲᐣ ᐁᑲ ᐁᔑᐱᑲᓄᑫᓇᓄᐊᐧᐠ ᓇᐣᑕ ᐁᓯᐱᐢᑲᑌᒋᑲᑌᐠ.

3ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑫᑭᐅᒋᓇᑲᓇᒪᐸᐣ ᐅᑎᑲᐧᓂᐠ
ᑲᐃᐧᓴᑭᔑᓇᓄᐊᐧᐠ

 

ᓂᐢᑕᑦ ᑐᑕᐣ, ᑭᑭᓄᒪᓱᐣ ᐅᐁᐧ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ. 

ᐁᑲᐧ ᒥᓇ ᑐᑕᐣ:

• ᓇᓇᑲᒋᑐᐣ ᑫᒋᓇᐨ ᒋᐊᐸᒋᑐᔭᐣ 

ᒥᓇ ᑲᒣᑕᐁᐧᐦᐊᑕᐧ ᒋᒥᓇᐧᔑᓂᑭᐣ 

ᑲᐊᐸᒋᑐᐊᐧᐨ ᐊᐸᒋᒋᑲᓇᐣ;

• ᓇᓇᑲᒋᑐᐣ ᑫᒋᓇᐨ ᒋᑭᑭᐡᑲᒣᐠ ᒥᓇ 

ᑲᒣᑕᐁᐧᐦᐊᑕᐧ ᑲᐧᔭᐠ ᑲᐃᔑᓇᑲᐧᑭᐣ 

ᒋᒥᓄᐡᑲᒣᐠ; 

• ᑫᒋᓇᐨ ᒋᐱᒥᓂᔕᐦᐊᒣᐠ ᒥᓇ ᑲᒣᑕᐁᐧᐦᐊᑕᐧ 

ᒋᐱᒥᓂᔕᐦᐊᒧᐊᐧᐨ ᑲᐃᓇᔓᐊᐧᑌᑭᐣ 

ᒣᑕᐁᐧᐃᐧ ᐱᒥᓂᔕᐦᐃᑫᐃᐧᓇᐣ; 

• ᐱᒥᓂᔕᐦᐊᐣ ᑲᐃᓇᑌᐠ ᑭᒣᑕᐁᐧᐃᐧ 

ᐱᒧᒋᑫᐃᐧᐣ ᒥᓇ ᑭᑭᓄᒪᑫᐃᐧᓂᐠ 

ᑲᐃᓇᔓᐊᐧᑌᐠ ᒣᑕᐁᐧᐃᐧ 

ᐱᒥᓂᔕᐦᐃᑫᐃᐧᓇᐣ ᒥᓇ ᑫᐃᐧᓇᐊᐧ 

ᒋᐱᒥᓂᔕᐦᐊᒧᐊᐧᐨ ᑲᒣᑕᐁᐧᐦᐊᑕᐧ; ᐁᑲᐧ 

ᒥᓇ

• ᐱᒥᓂᔕᐦᐊᐣ ᒋᐊᐧᐃᐧᒋᑐᔭᐣ 

ᒋᐸᔭᑕᑫᑕᒧᐊᐧᐨ ᑲᑭᓇ ᐊᐃᐧᔭᐠ ᐁᑲ 

ᒋᐅᒋᔕᑫᐧᓂᒧᐊᐧᐨ ᒋᐃᐧᐣᑕᒧᐊᐧᐨ ᑭᐡᐱᐣ 

ᐃᐧᓴᑭᔑᓄᐊᐧᐨ. ᓂᓯᑐᑕᒧᓂᐠ ᑲᑭᓇ 

ᐊᐃᐧᔭᐠ ᐊᓂᐣ ᑫᑭᔑᓇᓂᓴᓀᓭᐊᐧᐨ ᑭᐡᐱᐣ 

ᐁᑲ ᑎᐸᒋᒧᐊᐧᐨ. 

4ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑫᑭᐅᒋ ᓂᓯᑕᐃᐧᓂᑲᑌᐠ  ᐅᑎᑲᐧᓂᐠ 
ᑲᐃᐧᓴᑭᔑᓇᓄᐊᐧᐠ

ᑲᑭᓇ ᐊᐃᐧᔭ ᐅᑲᑭ ᓂᓯᑕᐃᐧᓇᐣ ᐊᐃᐧᔭ ᐅᑎᑲᐧᓂᐠ ᑲᐃᐧᓴᑭᔑᐠ ᑭᐡᐱᐣ ᑭᑫᑕᒧᐊᐧᐸᐣ ᑫᐃᓇᐱᐊᐧᐨ 

ᒥᓇ ᑫᐱᓯᐣᑕᒧᐊᐧᐨ.

ᐊᐃᐧᔭ ᐅᑎᑲᐧᓂᐠ ᑲᐃᐧᓴᑭᔑᐠ ᒪᐡᑯᐨ ᐯᔑᐠ ᓇᐣᑕ ᐊᐊᐧᔑᒣ ᑕᓇᑲᐧᓂ ᓇᐣᑕ ᑕᐃᔑᔭ 

ᑲᓂᒪᓯᓇᐦᐃᑲᑌᑭᐣ ᒐᐸᔑᐡ. ᒪᐡᑯᐨ ᔐᒪᐠ ᑕᐃᔑᔭ ᓇᐣᑕ ᐸᓂᒪ ᓇᑫ, ᓇᐣᑕ ᒥᓇ ᐸᓂᒪ ᒥᔑᓄᑭᔑᑲ 

ᐊᐱ. ᐯᔑᐠ ᐁᑕ ᓇᑲᐧᓂᐠ ᓇᐣᑕ ᐃᔑᔭᐨ ᒥᐦᐃᒪ ᑫᐅᒋ ᑭᑫᑕᑲᐧᓂᐠ ᐁᑭᒋᐃᐧᓴᑭᔑᐠ. ᒥᔑᐣ ᐊᐃᐧᔭᐠ 

ᑲᑭᒋᐃᐧᓴᑭᔑᓄᐊᐧᐨ ᑲᐃᐧᐣ ᐊᐧᓀᑕᓯᐊᐧᐠ.

5ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑫᑭᐅᒋ ᓂᓯᑕᐃᐧᓂᑲᑌᐠ  ᐅᑎᑲᐧᓂᐠ 
ᑲᐃᐧᓴᑭᔑᓇᓄᐊᐧᐠ

ᐊᒥ ᐅᓀᐧᓂᐊᐧᐣ ᑲᐃᔑᔭᐊᐧᐨ ᐅᑎᑲᐧᓂᐠ ᑲᐃᐧᓴᑭᔑᓄᐊᐧᐨ: 

ᐃᐧᔭᐃᐧᐠ:

• ᑌᐃᐧᑎᑲᐧᓀ 

• ᓯᐣᒋᑎᑲᐧᓀᒪᐣᒋᐦᐅ 

• ᑭᐊᐧᐡᑫᐧᔭᐸᐣᑕᑦ 

• ᐸᑯᒧᒪᐣᒋᐦᐅ ᓇᐣᑕ ᐸᐸᑯᒧ 

• ᐱᑭᓴᐃᐧᓇᑦ 

• ᐅᒪᒋᑐᑕᑯᐣ ᑲᐃᔑᐸᔭᑌᔭᑌᓂᐠ ᓇᐣᑕ 

ᑲᓄᑕᑲᐧᓂᐠ 

• ᒋᐁᐧᑕᐊᐧᑫ 

• ᑲᐃᐧᐣ ᒋᑭᑲᐧᔭᑯᑲᐸᐃᐧᐨ 

• ᐊᔦᑯᓯ ᓇᐣᑕ ᑲᐃᐧᐣ ᒋᓴᐸᒪᐣᒋᐦᐅᐨ 

• ᐃᐧᓂᐸᐡᑲ 

• “ᑲᐃᐧᐣ ᑲᐧᔭᐠ ᒋᐃᓇᒪᐣᒋᐦᐅᐨ”

ᐅᒧᔑᐦᐅᐃᐧᓂᐠ:

• ᐊᐧᑕᑲᒥᓇᐁᐧᓯ (ᐊᐧᑕᑲᒥ ᑭᔑᐊᐧᓱ)

• ᓯᐱᐢᑲᑌᑕᑦ 

• ᒪᒉᑕᑦ 

• ᐊᓂᒣᑕᑦ ᓇᐣᑕ ᐊᐧᐊᐧᓀᑕᑦ 

ᐃᓀᐣᑕᒧᐃᐧᐣ (ᓇᓇᑲᑕᐁᐧᑕᒧᐃᐧᐣ):

• ᐁᑲ ᐁᑭ ᑭᒋᑕᑫᐧᑕᐠ 

• ᐁᐯᓯᑲᒪᑲᓂᐠ ᐅᒪᒥᑐᓀᒋᑲᐣ

• ᐁᑲ ᐁᑲᐧᔭᑫᐧᓂᒧᐨ

• ᐁᑲ ᐁᑭᑲᐧᔭᑯᒪᒥᑎᓀᑕᐠ

• ᐁᑲ ᐁᔑᐱᑲᓄᑫᐨ 

ᐅᓂᐸᐃᐧᐣ ᐁᔑᔭᒪᑲᓂᐠ:

• ᐊᐊᐧᔑᒣ ᓂᐸ ᓇᐣᑕ ᑲᐃᐧᐣ ᒋᑭᓂᐸᐨ  

 ᐁᑲ ᑲᐃᔑᔭᐸᐣ

• ᐁᑲ ᐁᑭᓂᐸᐨ

6ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑫᑭᐅᒋ ᓂᓯᑕᐃᐧᓂᑲᑌᐠ  ᐅᑎᑲᐧᓂᐠ 
ᑲᐃᐧᓴᑭᔑᓇᓄᐊᐧᐠ

ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ:

“ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ” ᑲᐃᒋᑲᑌᐠ ᑭᑭ ᑭᒋᐃᐧᓴᑭᔑᐣ. ᐱᒥᓂᔕᐦᐊᐣ 

ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ ᐁᐸᐸᓯᓭᐠ ᒋᔑᑭᑐᔭᐣ 911.

• ᑌᐃᐧᑲᐧᔭᐁᐧ ᓇᐣᑕ ᐁᓄᑲᐠ ᑌᐃᐧᓯᐃᐧᐣ 

• ᓂᔕᐱᔑᐣ

• ᓂᓇᒥᓯ ᓇᐣᑕ ᒋᒋᐱᓯ ᐅᓂᑭᐠ ᓇᐣᑕ ᐅᑲᑎᐠ  

• ᑭᒋᑌᐃᐧᑎᑲᐧᓀ ᓇᐣᑕ ᐊᓂᑌᐃᐧᑎᑲᐧᓀ

• ᐅᒋᐱᓂᑯᓭ 

• ᐊᐧᓀᑕᑦ (ᑭᐊᐧᐡᑫᐧᔑᐣ) 

• ᐸᐸᑯᒧ 

• ᑲᐃᐧᐣ ᐊᐱᐣ ᒋᑭᔭᓂ ᓴᑲᒪᒋᔭᐨ, ᐅᐯᐧᔦᐣᑕᑦ ᓇᐣᑕ ᐃᐧᒥᑲᓱ 

• ᐊᐊᐧᔑᒣ ᑲᐃᐧᐣ ᒋᔭᓂᑲᐧᔭᑫᐧᓂᒧᐨ

7ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑫᑐᑕᒪᐣ ᒥᓇᐊᐧ?

ᑭᐡᐱᐣ ᐃᓀᑕᒪᐣ ᐅᑎᑲᐧᓂᐠ ᐁᐃᐧᓴᑭᔑᐠ, ᔐᒪᐠ ᓂᑲᑌᐡᑲᐣ ᓇᐣᑕ ᓂᑲᑌᐃᐧᐡ ᐊᐁᐧ ᑲᐱᒥ 

ᓇᓇᑲᒋᐦᐊᑎᐸᐣ ᒣᑕᐁᐧᐃᐧᓂᐠ. ᑭᐡᐱᐣ ᐊᐣᒋᑯ ᐃᔑᐱᒥᑐᑕᒪᐣ ᑲᑭᐃᐧᓴᑭᔑᓇᐣ ᓇᐣᑕ ᐊᐁᐧ 

ᑲᐃᓀᓂᒪᐨ ᐁᑭᐃᐧᓴᑭᔑᐠ ᐅᑎᑲᐧᓂᐠ ᐊᐊᐧᔑᒣ ᑲᓂᓇᒥᐦᐃᑯᐣ ᒥᓇ ᑭᓇᐧᑲᐡ ᑲᓄᒋᐦᐃᑯᐣ 

ᑲᑭᐃᔑᐃᐧᓴᑭᔑᓇᐣ. ᑲᓄᐡ ᐅᓂᑭᐦᐃᑯᒪ ᓇᐣᑕ ᑲᑲᓇᐁᐧᓂᒪᐨ (ᐅᒣᑕᐁᐧᐠ ᐁᑲ ᒪᔑ 18 

ᑲᑕᓱᔭᑭᐃᐧᓀᐊᐧᐨ) ᓇᐣᑕ ᑲᒪᓯᓇᐦᐃᑲᓱᐨ ᑫᑲᓄᓇᐨ. ᑲᐃᐧᐣ ᐃᔑᓂᔑᑫ ᓇᑲᐡ ᑲᑭᐃᐧᓴᑭᔑᐠ. 

ᐱᑯ ᐊᐁᐧᓀᐣ ᑲᑭᓂᑲᑌᐃᐧᓂᐨ ᒣᑕᐁᐧᐃᐧᓂᐠ ᑲᑭᐅᒋ ᐃᐧᓴᑭᔑᐠ ᓇᑕᐁᐧᓂᒪ ᐃᐧᐸᐨ  ᒋᓇᓇᑲᒋᐦᐃᑯᐨ 

ᒪᐡᑭᑭᐃᐧᓂᐊᐧᐣ ᓇᐣᑕ ᒪᐡᑭᑭᐃᐧᑫᐧᐣ. ᐊᐁᐧ ᑲᑭᐃᐧᓴᑭᔑᐠ ᑲᐃᐧᐣ ᑕᐸᑭᑎᓇᑲᓄᓯᐣ ᒋᑭᐁᐧ ᑐᑕᐠ 

ᒣᑕᐁᐧ ᑭᑭᓄᒪᑫᐃᐧᓂᐠ, ᑲᑫᐧᒋᐃᐧᓂᐠ ᓇᐣᑕ ᒪᐃᐧᓀᐦᐅᑎᐃᐧᓂᐠ ᐸᓂᒪ ᐱᑯ ᒥᑐᓂ ᑫᒋᓇᐁᐧᓂᒥᑯᐨ 

ᒪᐡᑭᑭᐃᐧᓂᐊᐧᐣ ᐁᒥᓄᔭᐨ.

8ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᐁᓂ  ᒥᓄᔭᐨ

ᐊᑎᐟ ᐊᐃᐧᔭᐠ ᑲᐃᐧᓴᑭᔑᓄᐊᐧᐨ ᐊᓂᒥᓄᔭᐊᐧᐠ 

ᐯᔑᐠ ᐊᑯᓇᐠ ᓂᐅᐱᒥᑯᓇᑲ. ᐊᑎᐟ ᒥᓇ 

ᑭᓇᐧᑲᐡ ᐃᓯᓭᓂ ᒋᒥᓄᔭᐊᐧᐨ. ᑲᐃᐧᐣ ᒪᒪᔭᑦ 

ᒋᓯᓭᐊᐧᐨ ᑲᐃᐧᓴᑭᔑᓄᐊᐧᐨ ᐅᑎᑲᐧᓂᐊᐧᐠ - 

ᑲᐃᐧᐣ ᑕᐡ ᐃᓯᓭ ᒋᑭᑎᐸᐦᐊᑫᔭᐣ ᑯᑕᐠ ᐸᑲᐣ 

ᐊᐃᐧᔭ ᒥᓂᑯᐠ ᑲᑭᔭᓂᐱᒥ ᒥᓄᔭᐨ. 

ᑕᑭᐃᓯᓭ ᒥᓇ ᐅᑎᑲᐧᓂᐠ ᑲᐃᐧᓴᑭᔑᐠ ᑭᓇᐧᑲᐡ 

ᒋᓄᒋᐦᐃᑯᐨ. ᐸᐸᑲᐣ ᑕᑭᐃᓇᒪᐣᒋᐦᐅᐊᐧᐠ, 

ᑐᑲᐣ ᒋᑌᐃᐧᑎᑲᐧᓀᐊᐧᐨ, ᑌᐃᐧᑲᐧᔭᐁᐧᐨ, 

ᓇᐣᑕ ᐁᑲ ᑲᐧᔭᐠ ᐁᐊᐧᐱᐨ, ᒥᔑᓄᐱᓯᑦ 

ᑕᑭᐃᔑᔭ, ᓇᐣᑕ ᒥᔑᓄᔭᑭ. ᐊᑎᐟ ᒥᓇ 

ᑕᑭᐅᒋ ᓀᐱᒋᐸᑲᓂᓭᓂ ᐃᒪ ᒋᐅᒋ 

ᐊᐧᐊᐧᑕᑲᒥ ᐊᐧᓂᑫᐨ, ᐁᑲ ᐁᑭᔑᐱᑲᓄᑫᐨ 

ᓇᐣᑕ ᒋᓯᐱᐢᑲᑌᑕᐠ. ᐁᐡᑲᑦ ᒥᓇ ᐃᔑᔭ ᐊᐁᐧ 

ᐅᑎᑲᐧᓂᐠ ᑲᓇᓇᐱ ᐃᐧᓴᑭᔑᐠ ᐁᑲ ᒪᔑ ᑲᑭ 

ᑭᑫᓂᐠ ᐊᒥ ᐊᐱᐣ ᒋᔭᓂ ᐸᑭᓭᐨ ᐃᐧᐣᑎᐱᐠ, 

ᐊᒥ ᐁᔑᓂᑲᑌᐠ ᐊᓂᑫ ᐃᐧᓴᑭᔑᓄᐃᐧᓂᐠ 

ᑲᐅᒋᒪᑲᐠ ᐃᓇᐱᓀᐃᐧᐣ, ᒥᐦᐃᒪ ᐊᐱᐣ ᑫᐅᒋ 

ᓂᓇᒥᐦᐃᑯᐨ ᒋᑭᒋ ᒪᑭᐦᐃᑯᐨ ᓇᐣᑕ ᒋᐅᒋ 

ᓂᓯᑯᐨ.

ᐊᒋᓇ ᐁᑕ ᒋᑲᓇᐊᐧᐸᑕᐠ ᒪᓯᓇᑌᓯᒋᑲᓂ 

ᓇᐣᑕ ᐅᑭᑭᓄᒪᑯᐃᐧᐣ.

ᒣᑲᐧᐨ ᐊᐃᐧᔭ ᑲᓂᒥᓄᔭᐨ ᑲᑭᐃᐧᓴᑭᔑᐠ, 

ᒋᒪᓇᒋᐦᐃᑎᓱᐨ ᐁᑲ ᑫᑯᐣ ᒋᔑᒋᑫᐸᐣ ᑫᐅᒋ 

ᐊᐊᐧᔑᒣ ᐃᔑᔭᐨ ᑲᑭᐃᔑᐃᐧᓴᑭᔑᐠ. ᒋᑐᑕᐠ 

ᐸᑭ ᐱᑯ ᐁᑕ ᒋᐃᔑᒋᑫᐨ ᑐᑲᐣ ᑲᑲᑫᐧᒋᐨ, 

ᑲᐱᒥᑭᑫᓇᓂᐊᐧᐠ ᑲᐃᐧᓴᑭᔑᓇᓂᐊᐧᐠ 

ᐅᑎᑲᐧᓂᐠ ᐯᑲᐨ ᐃᓯᓭ. ᑭᐡᐱᐣ ᐃᐧᐸᐨ 

ᑭᐁᐧᐃᔑᒋᑫᔭᐣ ᑫᑯᓇᐣ ᐊᒥᐦᐃᒪ ᐊᐊᐧᔑᒣ 

ᑫᓄᒋᐃᔑᔭᔭᐣ ᒥᓇ ᑲᐸᐧᑕᐃᐧᒥᓄᔭ.

ᐱᑯ ᐊᐁᐧᓀᐣ ᑲᑭᐃᐧᓴᑭᔑᐠ ᐅᑎᑲᐧᓂᐠ 

ᐅᑕᐃᐧᑕᒪᐊᐧᐣ ᑯᑕᑭᔭᐣ ᐊᐃᐧᔭᐣ. ᑐᑲᐣ 

ᐃᑫᐧᓂᐊᐧᐠ ᐅᓂᑭᐦᐃᑯᒪᐠ, ᑲᑭᓇ ᒣᑕᐁᐧᐃᐧᓂᐠ 

ᑲᐃᔑᑕᑭᐧᐊᐧᐨ, ᑭᑭᓄᒪᑎᑲᒥᑯᐠ, ᑲᑭᑭᓄᒪᐊᐧᐨ 

ᐅᒣᑕᐁᐧᐠ ᒥᓇ ᐅᑭᑭᓄᒪᑫᐠ. 

ᐁᑲᐧ ᒥᓇ ᑲᓄᑫᐣ, ᓂᑲᐣ ᑭᐁᐧᐃᔕᐣ 

ᑭᑭᓄᒪᑫᐃᐧᓂᐠ ᐁᒪᐧᔦ ᑭᐁᐧ ᐃᔕᔭᐣ 

ᒣᑕᐁᐧᐃᐧᓂᐠ. 

9ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑲᑭᐁᐧ ᐃᔕᓂᐊᐧᐠ ᑭᑭᓄᒪᑫᐃᐧᓂᐠ 
ᒥᓇ ᒣᑕᐁᐧᐃᐧᓂᐠ

ᐅᒣᑕᐁᐧᐠ ᒥᓇ ᑭᑭᓄᒪᐊᐧᑲᓇᐠ ᑲᑭ 

ᒣᒋᑲᐦᐃᑯᐊᐧᐨ ᒪᐡᑭᑭᐃᐧᓂᐊᐧᐣ ᓇᐣᑕ 

ᒪᐡᑭᑭᐃᐧᑫᐧᐣ ᐁᑭᐃᐧᓴᑭᔑᐠ ᐅᑎᑲᐧᓂᐠ 

ᑕᑭᐁᐧᐃᔕ ᐁᑲᐧ ᐅᑲᐱᒥᓂᔕᐦᐊᐣ 

ᑲᐃᓇᑌᓂᐠ ᓇᐣᑕ ᑭᐡᐱᐣ, ᑭᑭᓄᒪᑫᐃᓂᐠ 

ᑲᐊᐱᑕᒪᑫᐊᐧᐨ ᑲᐃᓇᑯᓂᑕᐧ ᑲᐱᑭᐁᐧ 

ᑭᑭᓄᒪᐃᐧᑕᐧ ᐅᓇᒋᑫᐃᐧᐣ. 

ᐅᒣᑕᐁᐧᐠ ᒥᓇ ᑭᑭᓄᒪᐊᐧᑲᓇᐠ 

ᓇᑕᐁᐧᑕᑯᓯᐊᐧᐠ ᒋᐱᒣᒋᑲᐦᐃᑯᐊᐧᐨ 

ᐅᒪᐡᑭᑭᐃᐧᓂᒥᐊᐧ ᒥᓇ ᒣᑕᐁᐧ ᐱᒧᒋᑫᐃᐧᓂᐠ 

ᒥᓇ ᑭᑭᓄᒪᑫᐃᐧᓂᐠ ᑲᑭᐃᔑ ᐅᓇᑕᒪᐃᐧᐨ 

ᐊᐱ ᐃᐧᑭᐁᐧ ᒣᑕᐁᐧ ᒥᓇ ᐃᐧᑭᐁᐧ ᑭᑭᓄᒪᐃᐧᐨ. 

ᑭᐁᐧ ᑭᑭᓄᒪᑯᐃᐧ ᐅᓇᒋᑫᐃᐧᐣ (ᑭᑭᓄᒪᑯᐃᐧᐣ 

ᒥᓇ ᒣᑕᐁᐧ ᐃᔑᒋᑫᐃᐧᐣ)

ᐁᑲ ᒪᔑ ᐦᐊᔾ ᐢᑯᓫ ᒥᓇ ᐦᐊᔾ ᐢᑯᓫ 

ᑭᑭᓄᒪᐊᐧᑲᓇᐠ ᓇᑕᐁᐧᑕᑯᓯᐊᐧᐠ 

ᒋᐱᒥᓂᔕᐊᒧᐊᐧᐨ ᑭᐁᐧ ᑭᑭᓄᒪᑯᐃᐧ 

ᐅᓇᒋᑫᐃᐧᓂ, ᒋᐅᒋ ᐃᐧᒋᐦᐃᑯᐨ ᑭᑭᓄᒪᐊᐧᑲᐣ 

ᒋᐱᒋᓂ ᑭᐁᐧ ᑭᑭᓄᒪᐊᐧᑲᓄᐨ ᒥᓇ ᒋᑭᐁᐧ 

ᒣᑕᐁᐧᐃᔑᒋᑫᐨ. ᑭᑭᓄᒪᑎᑲᒥᑯᐠ ᐃᔑᑭᑐᐣ 

ᐊᐊᐧᔑᒣ ᑫᑯᐣ ᐃᐧᑭᑫᑕᒪᐣ. 

ᑭᐁᐧ ᒣᑕᐁᐧ ᐃᔑᒋᑫᐃᐧ ᐱᒥᓂᔕᐦᐃᑫᐃᐧᐣ

ᑫᑲᐟ ᑲᑭᓇ ᑭᐁᐧ ᒣᑕᐁᐧ ᐃᔑᒋᑫᐃᐧᓇᐣ 

ᐃᐧᐣᒋᑲᑌᐊᐧᐣ ᐊᐁᐧ ᐅᒣᑕᐁᐧ ᒋᐊᓀᐧᔑᐠ 

24 ᐊᑯᓇᐠ 48 ᑕᓱᐊᐧᑲᓭ ᐁᒪᐧᔦ ᒥᓇᐊᐧ 

ᐊᓂᐱᒋᓂ ᑭᐁᐧ ᒣᑕᐁᐧᐨ. ᐅᒣᑕᐁᐧ ᑲᐃᐧᐣ 

ᑕᐸᑭᑎᓇᓯᐣ ᑲᐃᔑᑭᒋᒣᑕᐁᐧ ᐃᔑᒋᑲᓂᐊᐧᐠ 

ᐃᒪ ᑭᑭᓄᒪᑫᐃᐧᓂᐠ, ᑲᑫᐧᒋᐃᐧᓂᐠ 

ᓇᐣᑕ ᒪᐃᐧᓀᐦᐅᑎᐃᐧᓂᐠ ᐸᓂᒪ ᒥᑐᓂ 

ᑭᑫᒋᓇᐁᐧᓂᒥᑯᐨ ᐅᒪᐡᑭᑭᐃᐧᓂᒪᐣ ᐁᒥᓄᔭᐨ.

10ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑲᑭᐁᐧ ᐃᔕᓂᐊᐧᐠ 
ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ

ᐅᒪ ᓂᐱᑌᐱᐦᐃᑲᓂᐠ ᒐᐸᔑᐡ ᐃᐧᐣᑕᒪᑫᒪᑲᐣ ᑫᓂᐱᒥᓂᔕᐦᐃᑲᑌᑭᐣ ᒥᓇ ᑐᑕᒧᐃᐧᓇᐣ ᑭᐁᐧ ᒣᑕᐁᐧ ᐃᔑᒋᑫᐃᐧ 

ᐱᒥᓂᔕᐦᐃᑫᐃᐧᓇᐣ ᒥᓇ ᑭᑭᓄᒪᑯᐃᐧ ᐅᓇᒋᑫᐃᐧᓇᐣ.

ᓂᐱᑌᐱᐦᐃᑲᐣ: ᑲᐱᒥᓂᔕᐦᐃᑲᑌᑭᐣ ᐸᐸᑭ ᒋᔭᓂᐱᒥ ᑐᑕᑭᐣ ᐊᓂ ᑭᐁᐧ ᒣᑕᐁᐧᐨ

ᐅᓇᒋᑲᐣ ᑫᓂᑐᒋᑲᑌᐠ ᑐᑕᒧᐃᐧᓇᐣ ᑫᓂᑐᑕᐠ ᐅᑐᓇᒋᑲᐣ 
1 ᐃᓀᐧᓂᐊᐧᐣ ᐁᑕ ᒋᑐᑕᑭᐣ ᐁᑲ 

ᑫᐅᒋᑭᒋᐨ 

ᑕᓱᑭᔑᑲ ᑐᑕᒧᐃᐧᓇᐣ ᐁᑲ ᑲᑭᒋᓇᓂᐊᐧᐠ, 

ᑐᑲᐣ ᒋᐊᐧᐊᐧᑲᐃᐧᔭᐣ ᐱᑎᑲᒥᐠ ᒥᓇ ᑲᐁᐧᑕᑭᐣ 

ᐃᓇᓄᑭᐃᐧᓇᐣ ᒋᑐᑕᒪᐣ

ᐯᑲᐨ ᒋᐱᒥᑭᐁᐧ ᑭᑭᓄᒪᑯᔭᐣ ᒥᓇ ᐃᓇᓄᑭᐃᐧ 

ᑐᑕᒧᐃᐧᓇᐣ

2 ᐯᑲᐨ ᑲᐊᐧᐊᐧᑲᐃᐧᓇᓂᐊᐧᐠ 

ᑐᑕᒧᐃᐧᐣ 

ᐯᑲᐨ ᐊᐧᑲᐃᐧᐃᐧᓇᐣ ᑕᐃᐧᒋᐦᐃᐁᐧᓭ ᒋᐃᐡᐱᓭᐠ 

ᑭᐸᐣᑲᐦᐅᑯᐃᐧᐣ ᐸᐸᑭ, ᑐᑲᐣ ᐱᒧᓭᔭᐣ 

ᓇᐣᑕ ᐊᐸᒋᐦᐊᐨ ᑲᑫᐧᒋᐃᐧ ᑎᑎᐱᐁᐧᐱᐡᑭᑲᐣ  

10 ᐊᑯᓇᐠ 15 ᑎᐸᐦᐃᑲᓀᐢ

ᑲᐅᒋᐃᐧᒋᐦᐃᑯᐣ ᒋᐃᐡᐱᓭᐠ ᑭᐸᐣᑲᐦᐅᑯᐃᐧᐣ

3 ᒣᑕᐁᐧᐃᐧ ᑲᑫᐧᒋᐃᐧᐣ ᑲᐯᔑᑯᑐᒋᑲᑌᐠ ᐊᐧᑲᐃᐧᐃᐧᐣ ᑐᑲᐣ ᐱᒥᐸᑐᐃᐧᐣ 

ᓇᐣᑕ ᐱᒪᑕᐦᐁᐃᐧᐣ

ᐁᑲ ᑫᐅᒋᓴᒥᐡᑲᑯᔭᐣ ᓇᐣᑕ ᑭᑎᑲᐧᓂᐠ ᒋᓴᒥᐡᑲᑯᔭᐣ 

ᑐᑕᒧᐃᐧᓇᐣ

ᐊᓂᐱᒥ ᓇᐣᑭ ᐊᐧᐊᐧᑲᐃᐧᐣ

4 ᐁᑲ ᑲᓴᒥᐡᑲᑎᓇᓂᐊᐧᐠ 

ᑭᑭᓄᒪᑫᐃᐧᐣ, ᑲᑫᐧᒋᐃᐧᐣ, 

ᑲᑫᐧᒋᐦᐃᑯᐃᐧᓇᐣ

ᓇᐊᐧᐨ ᑲᐊᓂᒪᑭᐣ ᑭᑭᓄᒪᑫᐃᐧ ᑲᑫᐧᒋᐦᐃᑯᐃᐧᓇᐣ 

ᐊᓂᑐᑕᐣ ᑲᑯᓯᑲᐧᑭᐣ ᑲᐊᐸᑕᑭᐣ ᑲᑫᐧᒋᐃᐧᓂᐠ  

(ᑭᐡᐱᐣ ᐃᔑᓇᐦᐃᓭᐠ)

ᑲᑫᐧᒋᐃᐧᐣ, ᓇᐦᐃᐧᐃᐣ  

ᒥᓇ ᐊᓂᐱᒥ ᐸᑲᑫᐣᑕᒧᐃᐧᐣ

5 ᒥᓯᐁᐧ ᑲᑐᒋᑲᑌᐠ ᑲᑫᐧᒋᐃᐧᐣ ᒥᓯᐁᐧ ᑲᑐᒋᑲᑌᐠ ᑲᑫᐧᒋᐃᐧᐣ - ᑲᓴᒥᐡᑯᑕᑎᓇᓂᐊᐧᐠ 

ᑭᐡᐱᐣ ᐊᐸᑕᐠ

ᐊᓂᑭᐁᐧ ᒪᐡᑲᐁᐧᐣᒋᑲᑌ ᒥᓇ ᐅᑭᑫᑕᐣ 

ᑲᐃᔑᓇᐦᐃᐨ 

6 ᑭᐁᐧ ᒣᑕᐁᐧᐃᐧᓂᐠ ᒥᓯᐁᐧ ᑲᑐᒋᑲᑌᐠ ᒣᑕᐁᐧᐃᐧᓂᐠ  

ᓇᐣᑕ ᒪᐃᐧᓀᐦᐅᑎᐃᐧᓂᐠ

ᑕᓴᐧ ᓇᑕᐁᐧᑕᑲᐧᐣ ᐸᓂᒪ ᐱᑯ ᐊᐁᐧ ᐅᒣᑕᐁᐧ ᐅᒪᐡᑭᑭᐃᐧᓂᒪᐣ ᒋᐸᑭᑎᓂᑯᐨ ᐁᒪᐧᔦ ᐃᐧᑭᐁᐧ ᑐᑕᐠ 
ᑲᑫᐧᒋᐃᐧᓂᐠ, ᑭᑭᓄᒪᑫᐃᐧᓂᐠ ᓇᐣᑕ ᒪᐃᐧᓀᐦᐅᑎᐃᐧᓂᐠ.

ᓇᓇᑲᒋᑐᐣ ᑲᑕᑭᐧᔭᐣ ᒣᑕᐁᐧᐃᐧᓂᐠ ᒥᓇ ᑭᑭᓄᒪᑎᑲᒥᑯᐠ ᑫᑯᓀᐣ ᑲᓇᑕᐁᐧᑕᑲᐧᑭᐣ ᑫᐱᒥᓂᔕᐦᐊᒪᐣ.

11ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑲᑭᐁᐧ ᐃᔕᓂᐊᐧᐠ 
ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ

ᐊᐁᐧ ᐅᒣᑕᐁᐧ ᐅᑲᑭᑐᑕᐣ ᒋᑭ ᑭᐁᐧᑐᑕᑭᐣ ᑲᑭᐱᑐᑕᑭᐸᐣ ᐅᒣᑕᐁᐧ ᐃᔑᒋᑫᐃᐧᓇᐣ ᑭᐡᐱᐣ 

ᐁᑲ ᓇᐣᑕ ᐸᑲᐣ ᓇᐣᑕ ᐅᐣᒋᐃᔑᔭᐨ ᓇᐣᑕ ᒥᓇ ᐅᐣᒋᑭᒋᐃᔑᔭᐨ. ᑭᐡᐱᐣ ᐊᐱᐱᑯ ᓇᐣᑕ 

ᐅᐣᒋᑭᒋᐃᔑᔭᐨ, ᓇᑕᐁᐧᑕᑯᓯ ᔐᒪᐠ ᒋᐳᓂᒋᑫᐨ ᒥᓇ ᒋᑭᐁᐧᑐᑕᐠ ᓂᐢᑕᑦ ᐅᓇᒋᑫᐃᐧᓂᐠ. 

ᐸᐯᔑᐠ ᐅᓇᒋᑫᐃᐧᐣ ᑕᐱᒥᑭᑲᑌ ᓇᐣᑕ 24 ᑕᓱᐊᐧᑲᓭ ᐊᐱ ᑫᑭᔕᓄᑲᑌᐠ. ᑭᐡᐱᐣ ᓇᐣᑕ 

ᑲᐃᔑᔭᐨ ᐁᑲ ᐸᑭᑕᒪᐣᒋᐦᐅᐨ ᓇᐣᑕ ᒥᓇ ᐊᐊᐧᔑᒣ ᐊᓂᔑᔭᐨ, ᐊᐁᐧ ᐅᒣᑕᐁᐧ ᓇᑕᐁᐧᑕᑯᓯ 

ᒋᑭᐁᐧᐊᐧᐸᒥᑯᐨ ᒪᐡᑭᑭᐃᐧᓂᐊᐧᐣ ᓇᐣᑕ ᒪᐡᑭᑭᐃᐧᑫᐣ ᒋᒣᒋᑲᐦᐃᑯᐨ. 

12ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᑲᓄᑫᒥᐁᐧᐃᐧᐣ 

ᑲᓄᑫᐣ:

1. ᓂᓯᑕᐃᐧᓇᐤ ᐁᔑᓇᑯᓯᐨ ᒥᓇ ᐁᔑᔭᐨ ᐅᑎᑲᐧᓂᐠ ᑲᐃᐧᓴᑭᔑᐠ ᒥᓇ ᒋᓂᑲᑌᐃᐧᓇᐨ ᑭᐣ ᓇᐣᑕ 

ᐅᒣᑕᐁᐧ ᑲᑕᔑᒣᑕᐁᐧᐸᐣ ᒥᓇ ᑫᑯᐣ ᑲᐃᔑᒋᑫᐸᐣ, ᑭᔭᑦ ᐁᑲ ᓇᐣᑕ ᐁᓇᒪᐣᒋᐦᐅᔭᐣ ᓇᐣᑕ ᒥᓇ 

ᐃᑭᑐᐨ ᐁᑲ ᓇᐣᑕ ᐁᓇᒪᐣᒋᐦᐅᐨ. 

2. ᑐᑕᐣ ᒋᒣᒋᑲᐦᐃᐠ ᒥᓇ ᐅᒣᑕᐁᐧ ᒋᒣᒋᑲᐦᐃᑯᐨ ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ.

3. ᐃᐧᒋᑐᐣ ᒋᔭᓂᐱᒋᓂ ᑭᐁᐧᐡᑲᐨ  ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ.

13ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
15 ᒥᓇ ᐊᐊᐧᔑᒣ ᑲᑕᓱᔭᑭᐃᐧᓀᐊᐧᐨ



ᕑᐅᐊᐧᐣ ᐢᑎᕑᐃᐣᑯᕑ

ᐅᐁᐧ ᒪᒪᑕᐊᐧᐱᑯ ᒪᓯᓇᐦᐃᑲᐣ ᑭᐅᑎᓂᑲᑌ Rowan’s Law ᐅᑎᑲᐧᓂᐠ ᑲᐃᐧᓴᑭᔑᓇᓂᐊᐧᐠ 

ᐃᐧᑕᒪᑫᐃᐧ ᒪᓯᓇᐦᐃᑲᓇᐣ ᑲᑭᐅᔑᒋᑲᑌᑭᐣ.  Rowan’s Law ᑭᐃᔑᓂᑲᑌ ᐊᐁᐧ ᕑᐅᐊᐧᐣ 

ᐢᑎᕑᐃᐣᑯᕑ, ᐦᐊᔾ ᑯᓫ ᑭᑭᓄᒪᐊᐧᑲᐣ ᐅᑐᐦᐁ ᑭᐅᐣᒋ ᐊᑐᐊᐧ, ᑭᐳᓂᐱᒪᑎᓯ ᑲᓯᑲᐧᓂᐠ 2013 

ᑲᑭᓂᓯᑯᐨ ᐁᑲ ᑲᑭ ᑭᑫᑕᑲᐧᓂᐠ ᐁᑭᒪᑭᑎᑲᐧᓀᔑᐠ (ᐁᑭᐸᑭᓭᓂᐠ ᐅᐃᐧᐣᑎᑊ ᑲᑭᐱᑕᐦᐃᑲᓂᐃᐧᐨ ᐁᒪᐧᔦ 

ᑭᑫᓂᐠ ᐃᒪ ᐅᑎᑲᐧᓂᐠ ᑲᑭᑕᔑᔑᐠ). ᒥᑕᐡ ᐁᓀᐣᒋᑲᑌᓂᐠ ᐊᐁᐧ ᕑᐅᐊᐧᐣ ᓂᐦᓴᐧ ᐅᑎᑲᐧᓂᐠ ᐁᑭ 

ᑭᒋᐃᐧᓴᑭᔑᐠ ᒥᓂᑯᐠ ᐃᐁᐧ ᐃᔑᓂᑯᑕᐧᓱᑯᐣ ᒣᑲᐧᐨ ᐁᒣᑕᐁᐧᐨ ᐃᒪ ᑐᐦᐁᐃᐧᓂᐠ. ᑭᑭᒋᐃᐧᓴᑭᐣ ᐅᑎᑲᐧᓂᐠ 

ᐁᑲᐧ ᑲᐃᐧᐣ ᒋᑭᐅᒋᑭᑫᑕᐠ ᐱᓇᒪ ᒋᑭᐳᓂᒋᑫᐸᐣ ᐅᐃᐧᐣᑎᑊ ᒋᑭᑫᓂᐠ. ᑲᐃᐧᐣ ᑲᔦ ᒋᑭᐅᒋᑭᑫᑕᒥᓂᐨ 

ᐅᓂᑭᐦᐃᑯᐣ, ᑲᑭᑭᓄᒪᑯᐨ ᒥᓇ ᐅᒣᑕᐁᐧ ᑭᑭᓄᒪᑫᒪᐣ.

ᐅᓀᐧᓂᐊᐧᐣ ᐃᐧᑕᒪᑫᐃᐧᓇᐣ ᑲᐃᐧᓂᐣ ᐃᓇᐧᑌᓯᐊᐧᐣ ᐅᒪ ᒋᐅᒋ ᐃᐧᐣᒋᑲᑌᐠ ᐃᓇᐱᓀᐃᐧᐣ. ᐃᐧᑭᑫᑕᒪᐣ 

ᐊᓂᐣ ᑫᐃᔑᐃᐧᒋᒋᑲᑌᐠ ᐅᑎᑲᐧᓂᐠ ᑲᐃᐧᓴᑭᔑᓇᓂᐊᐧᐠ ᒥᓇ ᑲᐃᓇᒪᐣᒋᐦᐅᓇᓂᐊᐧᐠ, ᑲᓄᐡ ᒪᐡᑭᑭᐃᐧᓂ 

ᓇᐣᑕ ᒪᐡᑭᑭᐃᐧᑫᐧ.


	ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ 
	ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ 
	ᑫᑯᓀᐣ ᑲᐃᒋᑲᑌᐠ ᐅᑎᑲᐧᓂᐠᑲᐃᐧᓴᑭᔑᓇᓄᐊᐧᐠ?
	ᑫᑭᐅᒋᓇᑲᓇᒪᐸᐣ ᐅᑎᑲᐧᓂᐠᑲᐃᐧᓴᑭᔑᓇᓄᐊᐧᐠ
	ᑫᑭᐅᒋ ᓂᓯᑕᐃᐧᓂᑲᑌᐠ  ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ
	ᐊᒥ ᐅᓀᐧᓂᐊᐧᐣ ᑲᐃᔑᔭᐊᐧᐨ ᐅᑎᑲᐧᓂᐠ ᑲᐃᐧᓴᑭᔑᓄᐊᐧᐨ: 
	ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ:
	ᑫᑐᑕᒪᐣ ᒥᓇᐊᐧ?
	ᐁᓂ  ᒥᓄᔭᐨ
	ᑲᑭᐁᐧ ᐃᔕᓂᐊᐧᐠ ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ
	ᑲᓄᑫᒥᐁᐧᐃᐧᐣ 




